
GOUVÈNÈ CUOMO ANONSE LANSMAN PÒTAY TRANSPARANS ‘OPEN BUDGET’ 

 

Zouti ak Pòtay Sitwèb ki Fasil pou itilize nan Teknoloji Itilizasyon OpenBudget.ny.gov pou Bay Bon jan 

Aksè ak Transparans nan Enfòmasyon sou Bidjè Eta a 

 

Premye Etap nan Pwojè “Open New York” ki Prezante nan Diskou sou Sitiyasyon Eta a 

 

Jodi a, Gouvènè Andrew M. Cuomo te anonse lansman OpenBudget.ny.gov, yon nouvo sitwèb k ap bay 

bon jan aksè ak transparans nan bidjè New York. Zouti ki fasil pou itilize, tablo ak enfòmasyon Open 

Budget disponib pou piblik la jodi a ansanm avèk diskou Gouvènè a sou Bidjè Egzekitif la. 

 

Open Budget se premye etap nan Open New York, yon pwojè ki prezante nan Diskou Gouvènè a sou 

Sitiyasyon Eta a, k ap itilize teknoloji pou ankouraje transparans, pou amelyore pèfòmans gouvènman 

an, epitou pou amelyore angajman sitwayen yo. 

 

Gouvènè Cuomo di konsa, “Open Budget ap fè moun yo retounen nan gouvènman an lè li pran done 

bidjè a nan kabinè fichye gouvènman ak lè li mete yo disponib pou piblik la pou premye fwa sou fòm ki 

fasil pou itilize ki ka telechaje. Sa ap fasilite rechèch, analiz, ak inovasyon. Kòm yon premye etap nan 

pwojè Open New York, Open Budget bay yon zouti puisan pou transparans ak responsablite, pou sipòte 

angajman sitwayen yo, epitou pou amelyore konfyans piblik la nan gouvènman an.” 

 

Sitwèb Open Budget bay aksè ki fasil ak senp nan anpil done bidjè New York, tankou done finansye brit 

jeneral yo ka li nan òdinatè ansanm avèk zouti ak tablo pou fè enfòmasyon yo pi fasil pou konprann. Pou 

sipòte transparans epi pou ankouraje patisipasyon nan gouvènman an, chèchè yo, sitwayen yo, biznis yo 

ak medya ap gen aksè dirèk kounye a nan done ki gen anpil valè yo kapab chèche, analize ak telechaje; 

itilize pou analiz; epi itilize pou devlope zouti pa yo ki jwenn itilizasyon pratik pou done yo pou tout 

Nouyòkè yo. 

 

Openbudget.ny.gov gen ladan: 

• Zouti Puisan pou Rechèch Bidjè: Pou pèmèt medya yo, chèchè yo, ak piblik la wè ak telechaje 

san pwoblèm enfòmasyon  sou bidjè New York pou fasilite revizyon ak analiz. Zouti yo gen 

ladan:  

o Rechèch Bidjè ak Vrè Done: Chèche ak telechaje enfòmasyon sou estimasyon yo ak 

vrè enfòmasyon sou depans pou dènye ane a ak enfòmasyon ki la depi ane 1994, ki 

montre swa eta a pou tout ane yo oswa ki klase selon fonksyon, ajans, kalite fon, oswa 

kategori plan finansye. 

o Rechèch sou Afektasyon yo: Chèche epi telechaje afektasyon bidjè a pou dènye ane 

bidjè a, ki endike swa nan eta a oswa ki klase selon ajans, kalite fon, pwogram oswa 

kategori afektasyon yo. 

o Rechèch sou Afektasyon Envestisman: Chèche epi telechaje afektasyon envestisman 

pou dènye ane bidjè a, ki montre swa nan eta a oswa ki klase selon ajans. 

• Aksè Elektwonik nan Dènye Done ak Done Istorik sou Bidjè: Aksè senp nan dènye 

enfòmasyon ak nan enfòmasyon istorik sou bidjè sou fòm elektwonik ki gen dènye dokiman 

bidjè enpòtan ou ka telechaje nan fòma ki lizib nan òdinatè ak nan Microsoft Excel lè yo 

disponib. Answit, dokiman istorik ki enpòtan anpil ki la depi prèske swasant ane nan epòk 

Gouvènè Thomas E. Dewey ak Nelson Rockefeller disponib kounye a nan fòma Adobe PDF sou 

yon sitwèb senp. 

• Graf ak Tablo: Graf ak Tablo fè aksè nan done sou bidjè New York gen plis enpak lè yo montre 

kote lajan bidjè New York sòti ak fason y ap depanse lajan kontribiyab yo.  

• Telechajman Fasil Plan Finansye Dènye Ane a: Fonksyon sa a, k ap chanje chak peryòd, bay 

aksè elektwonik fasil nan tablo plan finansye Eta a - dokiman chèchè yo ak piblik la te mande 

lontan disponib kounye a isit la yon fason dinamik. 

• Aksè fasil nan Dokiman Bidjè Egzekitif Gouvènè a ak lòt Anons Apwopriye: Ap bay aksè 

kounye a nan enfòmasyon ak dokiman ki asosye avèk Bidjè Egzekitif 2013-14. Open Budget ap 

bay aksè nan lòt dokiman bidjè apwopriye ki enterese piblik la pou pidevan.  

Direktè Bidjè Robert L. Megna, di konsa, “Anba kalite dirijan Gouvènè Cuomo, Divizyon Bidjè kapab jwe 

yon wòl enpòtan nan louvri gouvènman an ak nan pote enfòmasyon pou piblik la nan pwojè Open New 

York Gouvènè a. Lè nou mete done bidjè a disponib pou piblik la sa ap sipòte angajman pwodiktif avèk 

gouvènman Eta a, epi mwen espere wè inovasyon sòti nan pwojè sa a.”  

 

Robert Freeman, Direktè Egzekitif Komite pou Gouvènman Lib, di konsa, “Domèn ki atire pi plis atansyon 

toupatou nan eta a konsène lajan piblik y ap depanse yo. Open Budget, kòm yon premye etap dinamik 

nan Open New York, ap bay sitwayen mwayen yo ak chèchè yo posiblite pou detèmine kote lajan an ye 

ak kote li prale. Lè nou fè plis pase sa Lwa ou Libète Enfòmasyon egzije, Open Budget ap pèmèt tout 

sitwayen yo patisipe nan amelyorasyon kalite gouvènman an.”  

 

Dick Dadey, Direktè Egzekitif Citizens Union, di konsa, “Citizens Union bat bravo pou Gouvènè Cuomo 

pou premye etap enpòtan sa a nan pwojè Open NY pou kreye yon pòtay sitwèb senp pou done bidjè eta 

a. Piblik la ap pi kapab konprann bidjè a epi y ap fè analiz endepandan pa yo lè yo jwenn dènye done ak 

done istorik sou bidjè a nan fòma ki fasil pou konprann, tankou tablè ak vizyalizasyon. Pwojè sa pwomèt 

pou ogmante transparans gouvènman eta a pou Nouyòkè yo.” 

 

Gene Russianoff, avoka prensipal pou New York Public Interest Research Group, di konsa, “Open Budget 

ap nan avantaj piblik la lè li fè li pi fasil pou aprann kijan ajans Eta a ap depanse lajan yo. Anmenmtan, 

eksperyans montre avantaj gouvènman an nan anpil vizyon piblik la kapab sòti nan gade done lib yo.” 

 

John Kaehny, Direktè Egzekitif, Reinvent Albany, di konsa, “Open Budget NY se yon etap solid pou 

gouvènman lib nan New York, ak yon itilizasyon teknoloji piblik la akeyi pou fè yon fonksyon gouvènman 

debaz ki trè transparan ak fasil pou konprann. Se yon fason ki entèlijan pou gouvènman an kòmanse 

pwojè Open NY li. Bidjè eta a se yon pati debaz gouvènman an. Epoutan, jouk kounye a, li tèlman gwo sa 

fè menm espè yo gen pwoblèm pou travay avèk li. Se yon jou tounèf. Zouti bidjè gouvènè a nan entènèt 

ap pèmèt Nouyòkè yo trete chif yo poukont yo, epi y ap konprann eleman espesifik nan sa ki pwopoze 

ak nan ki nan deba.” 

 

E.J. McMahon, Chèchè Prensipal, Empire Center for New York State Policy, di konsa, “Gouvènè Cuomo 

merite kredi poutèt li fè pwomosyon itilizasyon teknoloji pou simaye aksè nan enfòmasyon piblik 

enpòtan. Nou espere itilize done bidjè a nan sitwèb sa a pou devlope aplikasyon pratik ak analiz ki 

enterese piblik la.” 

 

Elizabeth Lynam, Vis-Prezidan ak Direktè State Studies, Citizens Budget Commission, di konsa, “Sa a se 

yon pwogrè enpòtan nan amelyorasyon transparans bidjè Eta New York. Lè nou divilge enfòmasyon 

enpòtan sou bidjè a ba piblik la pou yo revize ak telechaje, openbudget.ny.gov ap fasilite rechèch ak 

analiz, epi l ap amelyore mwayen tout Nouyòkè yo pou angaje avèk bidjè Eta a.” 

 

Frank Mauro, Direktè Egzekitif Fiscal Policy Institute, di konsa, “Lè nou mete tablo ki nan liv Bidjè 

Egzekitif la disponib pou piblik la nan fòm excel sa reprezante yon gwo etap pou avansman.” 

 

Open Budget se premye etap nan pwojè Open New York, yon pwojè ki prezante nan Diskou Gouvènè a 

sou Sitiyasyon Eta a, k ap itilize teknoloji pou ankouraje transparans, pou amelyore pèfòmans 

gouvènman an, epitou pou amelyore angajman sitwayen yo. 

 

Open New York ap pran avantaj nan travay pase Gouvènè a pou fè gouvènman an pi transparan. Antan 

Pwokirè Jeneral, Cuomo te itilize teknoloji pou bay transparans ak responsablite tounèf nan gouvènman 

an avèk Project Sunlight, premye baz done eta a ki gen enfòmasyon ki asosye avèk finansman kanpay, 

aktivite lòbi, depans eta a, ak kontra eta a.  

 

Antan Gouvènè, Cuomo kontinye angajman li pou transparans nan gouvènman ak pèfòmans avèk 

teknoloji. Sitwèb CitizenConnects ap sèvi kòm yon “lameri anliy” kote Nouyòkè yo kapab jwenn ansyen 

orè Gouvènè a, wè enfòmasyon sou reyinyon nan Eta a, epi gade videyo evènman Gouvènè a. Sitwèb 

jeneral Pon Tappan Zee bay aksè nan tout rapò pwojè anvan yo ansanm avèk enfòmasyon sou 

konstwiksyon ki ogmante kominikasyon san pran souf an pèsòn. “TheNewNY.com” bay enfòmasyon 

jeneral ak fasil pou navige pou kòmanse ak konsève yon biznis nan Eta New York, epitou sitwèb Konsèy 

Rejyonal la kreye enfòmasyon piblik detaye sou pwojè devlopman ekonomik yo.  

 

Nouvo itilizasyon teknoloji sa yo pran avantaj sou etap ki fèt anba Gouvènè Cuomo pou louvri pòt 

gouvènman an pi plis pou Nouyòkè yo, ki gen ladan: kòm premye aksyon li nan fonksyon pou louvri 

dezyèm etaj Kapitòl pou piblik la apre li te fèmen pandan plis pase yon deseni; envitasyon piblik la pou 

premye fwa pou patisipe nan diskou sou Sitiyasyon Eta a, epi deplwaman Kabinè Gouvènè a ak adjwen 

yo toupatou nan eta a pou kominike avèk Nouyòkè epi pou tande yo nan fowòm piblik nan chak rejyon 

eta a. Answit, Gouvènè a, ansanm avèk Lejislati a, te adopte refòm sou etik nan ane 2011 ki te kreye 

Komisyon Miks pou Etik Piblik epitou ki te ogmante egzijans pou ofisyèl piblik yo divilge enfòmasyon.  

